
ΑΚΟΛΟΥΘΙΑ 

ΤΟΥ ΟΣΙΟΥ ΔΑΝΙΗΛ  

ΤΟΥ ΣΤΥΛΙΤΟΥ 

ΕΝ ΤΩ ΟΡΘΡΩ 

Μετὰ τὸν Ἑξάψαλμον,  

Συναπτὴ μεγάλη, μεθ̓ ἣν ἐκφώνησις·  

Ὅτι πρέπει σοι πᾶσα δόξα… 

Ἦχος α΄ 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ, β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

Ἀπολυτίκιον. Ἦχος α΄ 

Ὑπομονῆς στῦλος γέγονας, ζηλώ-
σας τοὺς Προπάτορας Ὅσιε· τὸν 
Ἰὼβ ἐν τοῖς πάθεσι, τὸν Ἰωσὴφ ἐν 
τοῖς πειρασμοῖς, καὶ τὴν τῶν Ἀσω-
μάτων πολιτείαν, ὑπάρχων ἐν σώ-

ματι. Δανιὴλ Πατὴρ ἡμῶν Ὅσιε, 
πρέσβευε Χριστῷ τῷ Θεῷ, σωθῆναι 
τὰς ψυχὰς ἡμῶν. 

Δόξα…. 

Καὶ νῦν… Θεοτοκίον. 

Τοῦ Γαβριὴλ φθεγξαμένου σοι 
Παρθένε τὸ χαῖρε, σὺν τῇ φωνῇ 
ἐσαρκοῦτο ὁ τῶν ὅλων Δεσπότης, 

ἐν σοὶ τῇ Ἁγίᾳ Κιβωτῷ, ὡς ἔφη ὁ 
δίκαιος Δαβίδ. Ἐδείχθης πλατυ-
τέρα τῶν οὐρανῶν, βαστάσασα τὸν 
Κτίστην σου. Δόξα τῷ ἐνοικήσαντι 

ἐν σοί, δόξα τῷ προελθόντι ἐκ σοῦ, 
δόξα τῷ ἐλευθερώσαντι ἡμᾶς διὰ 
τοῦ Τόκου σου. 

Συναπτὴ μικρά καὶ ἡ Ἐκφώνησις  

 Ὅτι σὸν τὸ κράτος...  
Καθίσματα 

Μετὰ τὴν α΄ Στιχολογίαν, 

Ἦχος α΄. Τὸν τάφον σου Σωτήρ. 

Τριάδος τῆς σεπτῆς οἰκητήριον 
ὤφθης, ἐν στύλῳ ἀναβάς, Δανιὴλ 
Θεομάκαρ, διὸ ἡ οὐράνιος, μετὰ 

πότμον ἐδέξατο, πανευφρόσυνος, 
τῶν ἐκλεκτῶν κατοικία, καὶ 
παρέστηκας, σὺν Συμεῶνι τῷ 
πάνυ, τῷ θρόνῳ τοῦ Κτίσαντος.  

Δόξα… Τὸ αὐτό,  

Καὶ νῦν… Προεόρτιον 

Ἀγάλλου ἡ Σιὼν, Βηθλεέμ 
εὐτρεπίζου· ὁ πάντων συνοχεύς, 
τὸν ἀστέρα προπέμψας, ἐμήνυσε 
τὴν ἄμετρον, ἑαυτοῦ συγκατάβα-
σιν· ὃν γὰρ τρέμουσι, τῶν οὐρανῶν 
αἱ Δυνάμεις, ὄντως τίκτεται, ἐκ τῆς 

Παρθένου ἀτρέπτως, ὁ μόνος Θεὸς 
ἡμῶν. 

Μετὰ τὴν β΄. Στιχολογίαν, 

Ἦχος γ΄ . Τὴν ὡραιότητα. 

Τρίβον διώδευσας τοῖς πλείστοις 
ἄβατον, ἐπὶ τοῦ κίονος ἀσκήσας 
ἄριστα, καὶ τῶν καμάτων ἀμοιβήν 
τὰ θαύματα ἐκομίσω· ὅθεν 

ἑορτάζομεν τὴν σεβάσμιον μνήμην 
σου, καὶ κατασπαζόμεθα τὴν 
Ἁγίαν Εἰκόνα σου, τὴν ῥῶσιν ἐξ 
αὐτῆς ἀπαντλοῦντες, Πάτερ θεό-
φρον Ἱερώτατε. 

Δόξα… Τὸ αὐτό  

Καὶ νῦν… Προεόρτιον. 

Χαρᾶς πεπλήρωνται πάντα τὰ πέ-
ρατα· ἡ Θεοτόκος γάρ, γεννᾶν 

ἐπείγεται, τὸν Βασιλέα τοῦ πα-
ντός· Ὤ Θαύματος ἀνερμηνεύτου! 
Ἄρχεται ὁ Ἄναρχος καὶ σαρκοῦται 
ὁ ἄσαρκος, Σπήλαιον εἰσδέχεται, 
τὸν συνέχοντα ἅπαντα. Ἡ Βηθλεὲμ 
ἀγάλλου καὶ χόρευε ἡ Κτισις, ἡμέ-
ραν Προεόρτιον. 

Μετὰ τὸν Πολυέλεον 

Ἦχος πλ α' . Τὸν συνάναρχον Λὀγον. 

Τῷ πυρὶ τῆς ἀγάπης ὁλοκαυτώ-
μενος, ἐπὶ στύλου ὑψώθης, παθῶν 
σβεννύων ὁρμάς, τῶν Ἀσκητῶν ἡ 
κορωνίς, Δανιήλ ῞Οσιε, ταῖς τῶν 
θαυμάτων ἀστραπαῖς, καταφω-

τίζεις τοὺς πιστούς, καὶ πάντας 
τοὺς τὴν σεπτήν σου, τελοῦντας 
μνήμην τὴν θείαν, σῴζων ἐκ νόσων 
καὶ περιστάσεων. 

Δόξα… Τὸ αὐτό  

Καὶ νῦν… Προεόρτιον. 

Ὁ τῶν ὅλων Δεσπότης ὁ ῾Υπε-
ρούσιος, μορφωθεὶς ἐκ Παρθένου 
῾Αγνῆς τὸν ἄνθρωπον, ἐν Σπηλαίῳ 
Βηθλεὲμ τεχθῆναι ἔρχεται, ἀνα-
καινἱζων τὸν Ἀδάμ, πεπτωκότα δο-
λερῶς, τῇ πάλαι βρώσει τοῦ ξύλου· 
ὑμνολογήσωμεν πάντες, τούτου 

τὴν ἄκραν συγκατάβασιν. 
ὁ Ἀναγνώστης  

τὸν Ν́ ψαλμόν, χῦμα. 

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 

μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-

σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 

τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 

αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους, καὶ ἐλέησόν 
με ὁ Θεός. 

Κανόνες  

Τῆς Θεοτόκου  

Ὠδὴ α'  Ἦχος πλ. δ' 

Ὑγρὰν διοδεύσας ὡσεὶ ξηράν, καὶ 
τὴν αἰγυπτίαν μοχθηρίαν διαφυ-
γών, ὁ Ἰσραηλίτης ἀνεβόα· Τῷ Λυ-
τρωτῇ καὶ Θεῷ ἡμῶν ᾄσωμεν.  

Στίχ. Ὑπεραγία Θεοτόκε, σῶσον 
ἡμᾶς.  

Πολλοῖς συνεχόμενος πειρασμοῖς, 
πρὸς σὲ καταφεύγω, σωτηρίαν ἐπι-
ζητῶν, Ὢ Μῆτερ τοῦ Λόγου καὶ 
Παρθένε, τῶν δυσχερῶν καὶ δεινῶν 

με διάσωσον. 

Στίχ. Ὑπεραγία Θεοτόκε, σῶσον 

ἡμᾶς.  

Παθῶν με ταράττουσι προσβολαί, 
πολλῆς ἀθυμίας, ἐμπιπλῶσαί μου 
τὴν ψυχήν, εἰρήνευσον, Κόρη, τῇ 
γαλήνῃ, τῇ τοῦ Υἱοῦ καὶ Θεοῦ σου, 
Πανάμωμε.  

Στίχ. Ὑπεραγία Θεοτόκε, σῶσον 
ἡμᾶς.  

Σωτῆρα τεκοῦσάν σε καὶ Θεόν, δυ-
σωπῶ, Παρθένε, λυτρωθῆναί με 
τῶν δεινῶν, σοὶ γὰρ νῦν προ-
σφεύγων ἀνατείνω, καὶ τὴν ψυχὴν 

καὶ τὴν διάνοιαν.   

Στίχ. Ὑπεραγία Θεοτόκε, σῶσον 
ἡμᾶς.   

Νοσοῦντα τὸ σῶμα καὶ τὴν ψυχήν, 
ἐπισκοπῆς θείας, καὶ προνοίας τῆς 
παρὰ σοῦ, ἀξίωσον, μόνη Θε-
ομῆτορ, ὡς ἀγαθὴ ἀγαθοῦ τε λο-
χεύτρια.  

Στίχ. Ὑπεραγία Θεοτόκε, σῶσον 
ἡμᾶς.  

Ἐν θλίψει με ὄντα καὶ συμφορᾷ, 
ἐπισκοπῆς θείας, καὶ προνοίας 
μόνη Ἁγνή, ἀξίωσον ὅπως σε δο-
ξάζω, τὴν θεοδόξαστον καὶ 
ὑπεράμωμον.  

Τοῦ Ὁσίου,  Ὠδὴ α΄. 

῟Ηχος πλ. δ΄. Ἄσωμεν τῷ Κυρίῳ. 

Στίχ. Ὅσιε τοῦ Θεοῦ πρέσβευε 

ὑπὲρ ἡμῶν.  

Ὕμνοις ἀνευφημῆσαι μέλλοντι τὴν 
μνήμην σου μακάριε, φωτοφόρον 
μοι αἴγλην, Δανιὴλ οὐρανόθεν 
κατάπεμψον. 

Στίχ. Ὅσιε τοῦ Θεοῦ πρέσβευε 
ὑπὲρ ἡμῶν.  

Μέγας ἥλιος ὄντως, Πάτερ 

ἐξανέτειλας τοῖς πέρασιν, ἀρετῶν 
δᾳδουχίᾳ, καταυγάζων πιστῶν τὰ 
συστήματα.  

Δόξα… 

Νόμοις τοῖς τοῦ Δεσπότου, Πάτερ 
καθυπείκων ἀπενέκρωσας, ἐγκρα-
τείᾳ τὴν σάρκα, καὶ ὑπέταξας 
ταύτην τῷ Πνεύματι.  

Καὶ νῦν…Θεοτοκίον 

Ὅλος ἄνθρωπος ὤφθη, μείνας 
ὅπερ ἦν καὶ μετὰ σάρκωσιν, ὁ ἐκ 
σοῦ Θεοτόκε, γεννηθεὶς ἀναλλοίω-
τος Κύριος.  

Τῆς Θεοτόκου  

Ὠδὴ γ' Ἦχος πλ. δ' Ὁ Εἱρμὸς 

Οὐρανίας ἁψῖδος, ὀροφουργὲ 

Κύριε, καὶ τῆς Ἐκκλησίας δο-
μῆτορ, σὺ με στερέωσον, ἐν τῇ 
ἀγάπῃ τῇ σῇ, τῶν ἐφετῶν ἡ 
ἀκρότης, τῶν πιστῶν τὸ στήριγμα, 
μόνε φιλάνθρωπε. (δίς) 

Στίχ. Ὑπεραγία Θεοτόκε, σῶσον 
ἡμᾶς.  

Προστασίαν καὶ σκέπην, ζωῆς ἐμῆς 
τίθημι, Σέ, Θεογεννῆτορ, Παρθένε, 
σὺ με κυβέρνησον, πρὸς τὸν λιμένα 
σου, τῶν ἀγαθῶν ἡ αἰτία, τῶν πι-
στῶν τὸ στήριγμα, μόνη 

πανύμνητε.   

Στίχ. Ὑπεραγία Θεοτόκε, σῶσον 
ἡμᾶς.  

Ἱκετεύω, Παρθένε, τὸν ψυχικὸν 
τάραχον, καὶ τῆς ἀθυμίας τὴν 
ζάλην, διασκεδάσαι μου, σὺ γάρ, 

Θεόνυμφε, τὸν ἀρχηγὸν τῆς 
γαλήνης, τὸν Χριστὸν ἐκύησας, 
μόνη πανάχραντε.  

Στίχ. Ὑπεραγία Θεοτόκε, σῶσον 
ἡμᾶς.  

Εὐεργέτην τεκοῦσα, τὸν τῶν 
καλῶν αἴτιον, τῆς εὐεργεσίας τὸν 
πλοῦτον, πᾶσιν ἀνάβλυσον, πάντα 
γὰρ δύνασαι, ὡς δυνατὸν ἐν ἰσχύϊ, 
τὸν Χριστὸν κυήσασα, Θεομακάρι-
στε.  

Στίχ. Ὑπεραγία Θεοτόκε, σῶσον 
ἡμᾶς.  

Χαλεπαῖς ἀῤῥωστίαις, καὶ νοσε-
ροῖς πάθεσιν, ἐξεταζομένῳ, Παρ-
θένε, σύ μοι βοήθησον, τῶν 
ἰαμάτων γάρ, ἀνελλιπῆ σε 

γινώσκω, θησαυρόν, Πανάμωμε, 
τὸν ἀδαπάνητον.   

Τοῦ Ὁσίου    

Ὠδὴ γ' Οὐρανίας ἁψῖδος 

Στίχ. Ὅσιε τοῦ Θεοῦ πρέσβευε 
ὑπὲρ ἡμῶν.  

Ῥάβδῳ τῆς ἐγκρατείας, τὴν τῶν 
παθῶν θάλασσαν, Πάτερ διαρ-
ρήξας, διέβης ἀκαταπόντιστος, καὶ 
ὄρος ἔφθασας, τῆς ἀληθοῦς ἀπα-

θείας, καὶ Θεῷ ὡμίλησας νοῦ κα-
θαρότητι.  

Στίχ. Ὅσιε τοῦ Θεοῦ πρέσβευε 
ὑπὲρ ἡμῶν.  

Ἀνελθὼν εἰς τὸ ὕψος, τῶν ἀρετῶν 
γνώριμος, γέγονας τῷ κόσμῳ ἐν 
στύλῳ, μένων μετέωρος, καὶ τῇ λα-
μπρότητι, τῶν παραδόξων θαυ-
μάτων, καταυγάζων πίστει σοι, 
τούς προσανέχοντας.  

Δόξα… 

Ἱδρυμένος ἐν πέτρᾳ, τῆς τοῦ Θεοῦ 
γνώσεως, πάσαις μεθοδείαις δαι-

μόνων, ὤφθης ἀκλόνητος, στύλῳ τὸ 
σῶμα δέ, ἐπὶ τῆς γῆς ἀνυψώσας, 
τὴν ψυχὴν ἐπτέρωσας, πρὸς τὰ 
οὐράνια.  

Καὶ νῦν… Θεοτοκίον 

Ῥῦσαι τῆς τῶν παθῶν με, ἐπαγω-
γῆς Δέσποινα, καὶ τοὺς πολε-
μοῦντας ἐχθρούς μοι, νῦν 

ἐκπολέμησον, στήριξον πέτρᾳ με, 
τῶν τοῦ Θεοῦ θελημάτων, τὴν ψυ-
χήν μου φώτισον, Πύλη τοῦ θείου 
φωτός.  

  Συναπτὴ μικρά καὶ ἡ Ἐκφώνησις 

 Ὅτι σὺ εἶ ὁ Θεὸς ἡμῶν,...   
Κάθισμα  

Ἦχος πλ. δ' Τὴν Σοφίαν καὶ Λόγον 

Ἐγκρατείᾳ καὶ πόνοις καὶ προσευ-
χαῖς, τὴν ψυχήν σου κοσμήσας θε-
οπρεπῶς, γέγονας συμμέτοχος, 
τῶν Ἀγγέλων μακάριε, καὶ τῶν 
θαυμάτων ὄντως, χαρίσματα ἔλα-
βες, τοῦ ἰᾶσθαι τὰς νόσους, τῶν 
πίστει τιμώντων σε· ὅθεν καὶ δαι-
μόνων, ἀπελαύνων τὰ πλήθη, 

παρέχεις ἰάματα, τοῖς ἀνθρώποις 
μακάριε, Δανιὴλ ἀξιάγαστε. 
Πρέσβευε Χριστῷ τῷ Θεῷ, τῶν 
πταισμάτων ἄφεσιν δωρήσασθαι, 
τοῖς ἑορτάζουσι πόθῳ, τὴν ἁγίαν 
μνήμην σου.  

Δόξα… Καὶ νῦν… Θεοτοκίον 

Τὴν Βασίλισσαν πάντες δεῦτε πι-
στοί, τὴν Μητέρα τοῦ πάντων Δη-
μιουργοῦ, φωναῖς μεγαλύνωμεν, 
καὶ ὑμνοῦντες βοήσωμεν· Ἡ τῆς 
χαρᾶς αἰτία, Παρθένε πανύμνητε, 

τοὺς τιμῶντάς σε σῷζε, καὶ σκέπε 
πρεσβείαις σου· ἔχεις γὰρ ὡς 
Μήτηρ, τοῦ Θεοῦ παρρησίαν, λυ-
τροῦσθαι ἐκ θλίψεων, καὶ πληροῦν 
τὰ αἰτήματα, τῶν πιστῶς 
ἐκβοώντων σοι· Πρέσβευε τῷ σῷ 
Υἱῷ καὶ Θεῷ τῶν πταισμάτων 
δοῦναι τὴν συγχώρησιν, τοῖς 

εὐσεβῶς προσκυνοῦσι, τὸν ἄχρα-
ντον τόκον σου.  

 Συναπτὴ μικρά καὶ ἡ Ἐκφώνησις 
Σὺ γὰρ εἶ ὁ Βασιλεύς...  

Κοντάκιον  

Ἦχος πλ. δ' Ὡς ἀπαρχὰς τῆς φύσεως 

Ὥσπερ ἀστὴρ πολύφωτος, σὺ ἀνα-
βὰς μακάριε, ἐπὶ τοῦ στύλου τὸν 
κόσμον ἐφώτισας, ἐν τοῖς ὁσίοις 

ἔργοις σου, καὶ τὸ σκότος τῆς 
πλάνης, ἀπεδιώξας Πάτερ· διὸ 
δεόμεθα, καὶ νῦν ἐπίλαμψον, ἐν 
ταῖς καρδίαις τῶν δούλων σου, τὸ 

ἄδυτον φῶς τῆς γνώσεως.  

Ὁ Οἶκος 

Ἡ ᾠδὴ ῥυπαρὰ πρὸς τὴν αἴνεσιν, 
τῶν ἀγώνων σου Πάτερ πέφυκεν· 
οὐ γὰρ ἔχω ἁγνὴν τὴν καρδίαν 
μου· καὶ γὰρ ταύτην αἰσχρῶς κα-
τεμόλυνα, ἀλλά μοι δίδου λόγον 
Ἅγιε, καθαρῶς ἀνυμνῆσαι τὴν σὴν 
πολιτείαν, ἣν ἐθαύμασαν ὄντως 

καὶ Ἄγγελοι· καὶ γὰρ γέγονας 
ὥσπερ ἀσώματος εἰληφὼς, τὸ ἄδυ-
τον φῶς τῆς γνώσεως.  

 

Σ υ ν α ξ ά ρ ι ο ν 

Τῇ 11η  τοῦ μηνός Δεκεμβρίου, 

Μνήμη τοῦ Ὁσίου Πατρὸς ἡμῶν 
Δανιὴλ τοῦ Στυλίτου.  

Στίχοι 

Καὶ γήϊνον πᾶν, ἀλλὰ καὶ γῆν 

ἐκκλίνων,  

Οἰκεῖ Δανιὴλ πρὶν στῦλον, καὶ νῦν 
πόλον.  

Ἑνδεκάτῃ Δανιὴλ στυλοβάμων 
εὕρατο τέρμα.  

Τῇ αὐτῇ ἡμέρᾳ, τοῦ Ὁσίου Πατρὸς 
ἡμῶν Λουκᾶ, τοῦ νέου Στυλίτου.  

Στίχοι 

Πρὸς ὕψος ἀνήνεγκε τὸν Λουκᾶν 
στῦλος,  

Λουκᾶς δὲ τὸν νοῦν πρὸς Θεόν, 
πρὸς ὃν τρέχει.  

Τῇ αὐτῇ ἡμέρᾳ, Μνήμη τῶν Ἁγίων 
Μαρτύρων Ἀκεψεῆ καὶ Ἀειθαλᾶ.  

Στίχοι 

Ἀκεψεῆν βλέπων με πάσχοντα 
ξίφει,  

Ἀειθαλᾶ, ζήλωσον, Ἐζήλωσά σε.  

Τῇ αὐτῇ ἡμέρᾳ, Μνήμη Μείρακός 
τινος, καὶ διήγησις πάνυ ὠφέλιμος.  

Τῇ αὐτῇ ἡμέρᾳ, Ἄθλησις τοῦ Ἁγίου 
Μάρτυρος Βαρσαβᾶ.  

Στίχοι 

Θύσας Βαρσαβᾶ ζῆθι, λυτρωθεὶς 
ξίφους.  

Ἄνω ποθῶ ζῆν· θᾶττον ἡκέτω 

ξίφος.  

Τῇ αὐτῇ ἡμέρᾳ, Μνήμη τῶν Ἁγίων 
Μαρτύρων Τερεντίου, Βικεντίου, 
Αἰμιλιανοῦ, καὶ Βεβαίας.  

Στίχοι 

Τμηθέντες ἐμφαίνουσι τρεῖς τε 
καὶ μία  

Θεοῦ Τρία πρόσωπα καὶ φύσιν 
μίαν.  

Ταῖς αὐτῶν ἁγίαις πρεσβείαις, ὁ 
Θεός, ἐλέησον ἡμᾶς.  

 ΚΑΤΑΒΑΣΙΑΙ 

Ὠδὴ α΄.  Ἦχος α΄. 

Χριστὸς γεννᾶται δοξάσατε· 
Χριστὸς ἐξ οὐρανῶν ἀπαντήσατε· 
Χριστὸς ἐπὶ γῆς ὑψώθητε. ᾌσατε 
τῷ Κυρίῳ πᾶσα ἡ γῆ, καὶ ἐν 

εὐφροσύνῃ, ἀνυμνήσατε λαοί, ὅτι 
δεδόξασται.  

Ὠδὴ γ΄. 

Τῷ πρὸ τῶν αἰώνων, ἐκ Πατρὸς 
γεννηθέντι ἀρρεύστως Υἱῷ, καὶ ἐπ’ 
ἐσχάτων ἐκ Παρθένου, σαρκωθέντι 
ἀσπόρως, Χριστῷ τῷ Θεῷ βοή-
σωμεν· Ὁ ἀνυψώσας τὸ κέρας 
ἡμῶν, Ἅγιος εἶ Κύριε.  

Ὠδὴ δ΄. 

Ῥάβδος ἐκ τῆς ῥίζης Ἰεσσαί, καὶ 
ἄνθος ἐξ αὐτῆς, Χριστέ, ἐκ τῆς 
Παρθένου ἀνεβλάστησας, ἐξ ὄρους 
ὁ αἰνετός, κατασκίου δασέος· 

ἦλθες σαρκωθεὶς ἐξ ἀπειράνδρου, 
ὁ ἄυλος καὶ Θεός. Δόξα τῇ δυνάμει 
Σου Κύριε.  

Ὠδὴ ε΄. 

Θεὸς ὢν εἰρήνης, Πατὴρ οἰκτιρ-
μῶν, τῆς μεγάλης βουλῆς Σου τὸν 
Ἄγγελον, εἰρήνην παρεχόμενον, 
ἀπέστειλας ἡμῖν· ὅθεν θεογνωσίας, 

πρὸς φῶς ὁδηγηθέντες, ἐκ νυκτὸς 
ὀρθρίζοντες, δοξολογοῦμέν Σε, Φι-
λάνθρωπε.  

Ὠδὴ ς΄. 

Σπλάγχνων Ἰωνᾶν, ἔμβρυον 
ἀπήμεσεν, ἐνάλιος θήρ, οἷον ἐδέ-
ξατο· τῇ Παρθένῳ δέ, ἐνοικήσας ὁ 
Λόγος, καὶ σάρκα λαβών, διελή-
λυθε φυλάξας ἀδιάφθορον· ἧς γὰρ 
οὐχ ὑπέστη ῥεύσεως, τὴν τεκοῦσαν 
κατέσχεν ἀπήμαντον.  

 Ὠδὴ ζ΄. 

Οἱ Παῖδες, εὐσεβείᾳ συντραφέ-
ντες, δυσσεβοῦς προστάγματος 
καταφρονήσαντες, πυρὸς ἀπειλὴν 
οὐκ ἐπτοήθησαν, ἀλλ’ ἐν μέσῳ τῆς 
φλογός, ἑστῶτες ἔψαλλον· Ὁ τῶν 
πατέρων, Θεὸς εὐλογητὸς εἶ.  

 Ὠδὴ η΄. 

Αἰνοῦμεν, εὐλογοῦμεν καὶ προ-
σκυνοῦμεν τὸν Κύριον. 

Θαύματος ὑπερφυοῦς ἡ δροσο-
βόλος, ἐξεικόνισε κάμινος τύπον· 
οὐ γὰρ οὓς ἐδέξατο φλέγει νέους, 

ὡς οὐδὲ πῦρ τῆς Θεότητος, Παρθέ-
νου ἣν ὑπέδυ νηδύν· διὸ ἀνυ-
μνοῦντες ἀναμέλψωμεν· Εὐλο-
γείτω, ἡ κτίσις πᾶσα τὸν Κύριον, 
καὶ ὑπερυψούτω, εἰς πάντας τοὺς 
αἰῶνας. 

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ (Ἦχος α’) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβείμ, 
καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-

κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν  Τιμιωτέραν 
τῶν Χερουβείμ, καὶ ἐνδοξοτέραν 

ἀσυγκρίτως τῶν Σεραφείμ, τὴν 
ἀδιαφθόρως Θεὸν Λόγον τε-
κοῦσαν, τὴν ὄντως Θεοτόκον, σὲ 
μεγαλύνομεν. 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 

αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-
θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 

Εἴτα ψάλλεται 

Ἡ θ΄ ᾠδὴ τῶν Καταβασιῶν. 

Μεγάλυνον, ψυχή μου,* τὴν τι-
μιωτέραν* καὶ ἐνδοξοτέραν* τῶν 
ἄνω στρατευμάτων.Μυστήριον ξέ-
νον* ὁρῶ καὶ παράδοξον·* οὐρανὸν 
τὸ σπήλαιον· θρόνον* χερουβικόν, 
τὴν Παρθένον·* τὴν φάτνην χω-
ρίον,* ἐν ᾧ ἀνεκλίθη ὁ ἀχώρητος* 
Χριστὸς ὁ Θεός·* ὃν ἀνυμνοῦντες 
μεγαλύνομεν. 

 

Συναπτὴ μικρά καὶ ἡ Ἐκφώνησις Ὅτι σὲ 
αἰνοῦσι πᾶσαι αἱ δυνάμεις... 

Ἐξαποστειλάριον 

Ἦχος γ' Ἐν Πνεύματι τῷ Ἱερῷ 

Τῷ κρύει καὶ τῷ καύσωνι, πιεζόμε-
νος Πάτερ, τῷ σώματι μετέωρος, 

διετέλεσας ὥσπερ, ἀδάμας μὴ κα-
μπτόμενος, Δανιὴλ πανθαύμαστε, 
τῆς φύσεως ταῖς ἀνάγκαις· διὰ 
τοῦτο καὶ δόξης, ἀθανάτου σε υἱόν, 
ἠξίωσεν ἀπολαύειν.  

Θεοτοκίον, ὅμοιον 

Ἐκύησας πανάχραντε, τὸν Θεοῦ 
Θεὸν Λόγον, τῷ κόσμῳ ὁ τὴν σω-
τήριον, ἐκτελοῦντα πανσόφως, 
οἰκονομίαν ἀρίστην· διὰ τοῦτό σε 

πάντες, ὑμνολογοῦμεν ἀξίως, ὡς 
πρεσβεύουσαν τούτῳ, λυτρωθῆναι 
ἡμᾶς νόσων, καὶ παντοίων κιν-
δύνων.  

 ΑΙΝΟΙ ΗΧΟΣ Α΄ 

Πᾶσα πνοὴ αἰνεσάτω τὸν Κύριον. 
Αἰνεῖτε τὸν Κύριον ἐκ τῶν 
οὐρανῶν·  αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ.  

Αἰνεῖτε αὐτόν, πάντες οἱ Ἄγγελοι 
αὐτοῦ· αἰνεῖτε αὐτόν, πᾶσαι αἱ δυ-
νάμεις αὐτοῦ. Σοὶ πρέπει ὕμνος τῷ 
Θεῷ.  

Στίχ. Αἰνεῖτε αὐτὸν ἐπὶ ταῖς δυνα-

στείαις αὐτοῦ, αἰνεῖτε αὐτὸν κατὰ 
τὸ πλῆθος τῆς μεγαλωσύνης αὐτοῦ. 

Ἦχος α΄. Πανεύφημοι Μάρτυρες. 

Δανιὴλ πανάριστε τὰ σά, θεῖα κα-
τορθώματα, ἀνθρώπων γένη ἐξέ-
στησαν, καὶ κατεπλάγησαν, ἅπα-
ντα Ἀγγέλων, Ἱερὰ στρατεύματα, 
μεθ΄ ὧν ὑπὲρ ἡμῶν τῶν τελούντων 
σου, ἀεὶ τὴν ἔνδοξον, θείαν μνήμην 
Ἱερώτατε, μνημονεύων, μὴ παύσῃ 

πρὸς Κύριον.  

Στίχ. Αἰνεῖτε αὐτὸν ἐν ἤχῳ σάλπιγ-
γος, αἰνεῖτε αὐτὸν ἐν ψαλτηρίῳ καὶ 

κιθάρα. 

Νεκρώσας φρονήματα σαρκός, νυ-

χθημέροις πόνοις σου, Χριστῷ τὸν 
νοῦν σου ἀνέτεινας, καὶ γνησιώτα-
τος, μύστης καὶ θεράπων, ἀληθὴς 
γεγέννησαι, ἐν στύλῳ Δανιὴλ ἀνερ-
χόμενος, ὃν καθικέτευε, δωρηθῆναι 
τοῖς τιμῶσί σε τὴν ὑγείαν, ψυχῆς τε 
καὶ σώματος. 

Στίχ. Αἰνεῖτε αὐτὸν ἐν τυμπάνῳ 
καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ. 

Δανιὴλ μακάριε τῇ σῇ στάσει ἐπὶ 
κίονος, καὶ ὑπὲρ φύσιν ἀγῶσί σου, 
πάσας κατέσβεσας, σαρκὸς τὰς 

ὀρέξεις, πρὸς Θεὸν πτερούμενος, 
καὶ νοῦν καὶ τῆς καρδίας τὰ ὄμ-
ματα, ὃν καθικέτευε, δωρηθῆναι 
ταῖς ψυχαῖς ἡμῶν τὴν εἰρήνην, καὶ 
τὸ μέγα ἔλεος. 

Στίχ. Αἰνεῖτε αὐτὸν ἐν κυμβάλοις 
εὐήχοις, αἰνεῖτε αὐτὸν ἐν κυμ-
βάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον. 

Τὸν βίον σου Πάτερ ἐκ παιδὸς, τῷ 
Θεῷ ἀνέθηκας, ταῖς ἀρεταῖς αὐγα-

ζόμενος, τοῦ θείου Πνεύματος, 
ἀναβὰς δὲ στύλῳ, ἠξιώθης χάριτος, 
προλέγειν τῶν μελλόντων τὴν 
ἔκβασιν, νῦν δὲ θεσπέσιε, καὶ ἡμᾶς 
ἐνθέοις πράξεσι, κοσμηθῆναι πρὸς 
Θεὸν ἱκέτευε.  

Δόξα…Ἦχος πλ. δ΄. 

Τίς μὴ θαυμάσει, τῶν ἀγώνων σου 
τὰ πλήθη; τίς μὴ ὑμνήσῃ τὴν ὑπο-
μονήν τῆς ἀδαμαντίνης σου ψυχῆς, 

Δανιἡλ πανθαύμαστε; τὴν ἀένναον 
προσευχήν, τῶν δακρύων τὴν 
πηγήν, τὴν πάλην τῶν δαιμόνων, 
τὰς ἐν τῷ στύλῳ τήξεις, τῆς Ἁγίας 
σου σαρκός, τὴν σῆψιν τῶν μελῶν, 
τὰς ἐν ψύχει καὶ καύματι, χρονίους 
φρυγανώσεις τοῦ σώματος, τὸ ἀεὶ 
ἐφ΄ ὕψους αἴθριον, ἐν ἄκρᾳ ἐγκρα-

τείᾳ καὶ στερήσει τοῦ ἐνδύματος, 
δι΄ ὧν τῆς ἀφθαρσίας, τὴν στολήν 
ἐνδυσάμενος, πρεσβεὑεις ὑπέρ τῶν 
ψυχῶν ἡμῶν. 

Καὶ νῦν…  

Προεόρτιος, Ἦχος πλ. δ΄. 

Ὑπόδεξαι Βηθλεέμ, τὴν τοῦ Θεοῦ 
Μητρόπολιν· Φῶς γὰρ τὸ ἄδυτον, 
ἐπὶ σὲ γεννῆσαι ἥκει. ῎Αγγελοι 
θαυμάσατε ἐν οὐρανῷ, ἄνθρωποι 
δοξάσατε ἐπὶ τῆς γῆς. Μάγοι ἐκ 

Περσἱδος, τὸ τρισόκλεον δῶρον 
προσκομίσατε., Ποιμένες ἀγραυ-
λοῦντες, τὸν Τρισάγιον ὕμνον 
μελῳδήσατε· Πᾶσα πνοή αἰνεσάτω 
τὸν Παντουργέτην. 

Η ΜΕΓΑΛΗ ΔΟΞΟΛΟΓΙΑ 

ΗΧΟΣ ΠΛ. Δ΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 

εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 

δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 

μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκιον. Ἦχος α΄ 

Ὑπομονῆς στῦλος γέγονας, ζηλώ-
σας τοὺς Προπάτορας Ὅσιε· τὸν 
Ἰὼβ ἐν τοῖς πάθεσι, τὸν Ἰωσὴφ ἐν 

τοῖς πειρασμοῖς, καὶ τὴν τῶν Ἀσω-
μάτων πολιτείαν, ὑπάρχων ἐν σώ-
ματι. Δανιὴλ Πατὴρ ἡμῶν Ὅσιε, 
πρέσβευε Χριστῷ τῷ Θεῷ σωθῆναι 
τὰς ψυχὰς ἡμῶν. 

 
ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

ΑΝΤΙΦΩΝΑ  

Ἀντίφωνον Α΄ 

Ἦχος β́. 

Στίχ.Εὐλόγει ἡ ψυχή μου, τὸν 
Κύριον, καὶ πάντα τὰ ἐντός μου τὸ 

ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, τὸν 
Κύριον, καὶ μὴ ἐπιλανθάνου πάσας 
τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 
ἡτοίμασε τὸν θρόνον αὐτοῦ, καὶ ἡ 
βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β́. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 
μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 

Ἀλληλούϊα. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 
αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 
καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ.. Βασιλεύσει Κύριος εἰς τὸν 

αἰῶνα, ὁ Θεός σου, Σιών, εἰς γε-
νεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 

Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 

σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Τό Ἀντίφωνον Γ́.  

Ἦχος δ́.  

Στίχ. Τίμιος ἐναντίον Κυρίου ὁ θά-
νατος τοῦ Ὁσίου αὐτοῦ. 

 Ἀπολυτίκιον. Ἦχος α΄ 

Ὑπομονῆς στῦλος γέγονας, ζηλώ-
σας τοὺς Προπάτορας Ὅσιε· τὸν 

Ἰὼβ ἐν τοῖς πάθεσι, τὸν Ἰωσὴφ ἐν 
τοῖς πειρασμοῖς, καὶ τὴν τῶν Ἀσω-
μάτων πολιτείαν, ὑπάρχων ἐν σώ-
ματι. Δανιὴλ Πατὴρ ἡμῶν Ὅσιε, 
πρέσβευε Χριστῷ τῷ Θεῷ σωθῆναι 
τὰς ψυχὰς ἡμῶν. 

Εἰσοδικὸν 

Δεῦτε προσκυνήσωμεν καὶ προ-
σπέσωμεν Χριστῷ, σῶσον ἡμᾶς Υἱὲ 

Θεοῦ ὁ ἐν Ἁγίοις θαυμα-
στός,….ψάλλοντάς σοι, Ἀλληλούϊα.  

 Ἀπολυτίκιον. Ἦχος α΄ 

Ὑπομονῆς στῦλος γέγονας, ζηλώ-
σας τοὺς Προπάτορας Ὅσιε· τὸν 
Ἰὼβ ἐν τοῖς πάθεσι, τὸν Ἰωσὴφ ἐν 
τοῖς πειρασμοῖς, καὶ τὴν τῶν Ἀσω-
μάτων πολιτείαν, ὑπάρχων ἐν σώ-

ματι. Δανιὴλ Πατὴρ ἡμῶν Ὅσιε, 
πρέσβευε Χριστῷ τῷ Θεῷ σωθῆναι 
τὰς ψυχὰς ἡμῶν. 

  
Ἀπολυτίκιον τοῦ Ναοῦ 

 
Κοντάκιον Προεόρτιον  

Ἦχος γ’ 

Ἡ Παρθένος σήμερον, τὸν προ-

αιώνιον Λόγον, ἐν Σπηλαίῳ ἔρχε-
ται, ἀποτεκεῖν ἀποῤῥήτως. Χόρευε 
ἡ οἰκουμένη ἀκουτισθεῖσα, δόξα-
σον μετὰ Ἀγγέλων καὶ τῶν 
Ποιμένων, βουληθέντα ἐποφθῆναι, 
Παιδίον νέον, τὸν πρὸ αἰώνων 
Θεόν.  

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.(γ΄ ) 

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς. 

ΑΠΟΣΤΟΛΟΣ (Σαβ. κζ΄. ἑβδ.) 

Προκείμενον Ἦχος Βαρύς. 

Καυχήσονται ῞Οσιοι ἐν δόξῃ καὶ 
ἀγαλλιάσονται ἐπί τῶν κοιτῶν 
αὐτῶν. 

Στίχ· Ἄσατε τῷ Κυρίῳ ᾆσμα 
καινόν... 

Πρὸς Γαλάτας Ἐπιστολῆς Παύλου 
τὸ Ἀνάγνωσμα   ε’ 22-26, ς’ 1-2 

Ἀδελφοί, ὁ καρπὸς τοῦ Πνεύματός 
ἐστιν ἀγάπη, χαρά, εἰρήνη, μακρο-
θυμία, χρηστότης, ἀγαθωσύνη, 
πίστις, πραότης, ἐγκράτεια· κατὰ 
τῶν τοιούτων οὐκ ἔστι νόμος. Οἱ δὲ 
τοῦ Χριστοῦ  τὴν σάρκα ἐσταύρω-
σαν σὺν τοῖς παθήμασι καὶ ταῖς 
ἐπιθυμίαις. Εἰ ζῶμεν πνεύματι, 

πνεύματι καὶ στοιχῶμεν. Μὴ 
γινώμεθα κενόδοξοι, ἀλλήλους 
προκαλούμενοι, ἀλλήλοις φθο-
νοῦντες. Ἀδελφοί, ἐὰν καὶ προ-
ληφθῇ ἄνθρωπος ἔν τινι παρα-
πτώματι, ὑμεῖς οἱ πνευματικοὶ κα-
ταρτίζετε τὸν τοιοῦτον ἐν πνεύματι 
πραότητος· σκοπῶν σεαυτόν, μὴ 

καὶ σὺ πειρασθῇς. Ἀλλήλων τὰ 
βάρη βαστάζετε, καὶ οὕτως ἀνα-
πληρώσατε τὸν νόμον τοῦ Χριστοῦ.  

Καὶ καθεξῆς ἡ Θεία Λειτουργία  

τοῦ Ἱεροῦ Χρυσοστόμου. 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-

φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 
μεγαλύνομεν. 

Κοινωνικόν. 

Εἰς μνημόσυνον αἰώνιον ἔσται 
δίκαιος. Ἀλληλούϊα.     

 

Μετὰ τὴν μετάδοσιν. Ἦχος β́. 

Εἴδομεν τὸ φῶς τὸ ἀληθινόν, * 
ἐλάβομεν Πνεῦμα ἐπουράνιον, * 
εὕρομεν πίστιν ἀληθῆ, * ἀδιαίρετον 
Τριάδα προσκυνοῦντες· * αὕτη γὰρ 
ἡμᾶς ἔσωσεν. 

Εἰς τό· Πάντοτε, νῦν καὶ ἀεί… 

Ἦχος β́. 

Πληρωθήτω τὸ στόμα ἡμῶν * αἰ-
νέσεώς σου, Κύριε, * ὅπως ἀνυμνή-
σωμεν τὴν δόξαν σου, * ὅτι ἠξίω-
σας ἡμᾶς * τῶν ἁγίων σου μετα-
σχεῖν μυστηρίων· * τήρησον ἡμᾶς 
ἐν τῷ σῷ ἁγιασμῷ, * ὅλην τὴν ἡμέ-
ραν * μελετῶντας τὴν δικαιοσύνην 

σου. * Ἀλληλούϊα, ἀλληλούϊα, ἀλ-
ληλούϊα. 

Μετὰ τὴν ὀπισθάμβωνον εὐχήν. Ἦχος 

β́. 

Εἴη τὸ ὄνομα Κυρίου εὐλογημέ-
νον * ἀπὸ τοῦ νῦν καὶ ἕως τοῦ αἰ-
ῶνος. ( ἐκ γ́  ) 

Ἀπόλυσις· Χριστὸς ὁ ἀληθινὸς 

Θεὸς ἡμῶν, ... 

Δι᾿ εὐχῶν... Ἀμήν.  

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 
 


